
GOUVENE CUOMO ANONSE NOUVO TECH VALLEY HIGH SCHOOL

Capital Region High School Relokalize nan Albany College of Nanoscale Science and Engineering
Complex

Gouvene Andrew M. Cuomo jodi a te anonse enstalasyon nouvo Tech Valley High School la fini, li
espesyalize nan bay elév yo yon baz solid nan syans, teknoloji, jeni ak matematik kap vin pi enpdtan nan
moman New York ap kontinye ogmante lidechip li nan devlopman teknoloji jenerasyon kap vini an. Lekol
la ki twouve | nan Albany NanoTech Complex la, se rezilta kolaborasyon ant Tech Valley High School ak
SUNY College of Nanoscale Science and Engineering /SUNY Institute of Technology. Plis pase 140 elév
enskri pou semés Oton 2014 lan, ak tout nouvo elév yo.

“Lokal sa se yon |0t egzanp jan n ap prepare elév jounen jodi a pou demann kap ogmante pou nouvo
sekte syans ak teknoloji,” te deklare Gouvené Cuomo. “Sekté nanoteknoloji a kontribiye nan kokenn
kwasans nan Albany ak zon tou pre yo, epi pote lekol sa nan mitan tout bagay se yon bél fason pou
kontinye sou menm elan sa. Mwen kontan Tech Valley High School la pare pou | ouvri pot li, epi mwen
rete kwe li pral bay elév yon edikasyon ki vreman prepare yo pou pwofite okazyon pou yo aprann ak
travay pandan lontan anko.”

Gouvene Adjwen Robert J. Duffy te di konsa, “Nouvo Tech Valley High School la pral ogmante chans pou
elév nan zon nan, nan ede yo fé esperyans direk ak lide mondyal. Eta New York gen yon kwasans san
parey nan sekte nanoteknoloji a, epi sa se dénye etap nan asire n jenerasyon elév STEM ak envante nou
yo kap vini yo pare pou rantre sou mache travay tan fiti a. Mwen remesye Gouvené Cuomo, Dokte Alain
Kaloyeros, ak 10t asosye nou yo pou reyalizasyon sa.”

Nan mwa fevriye 2013, Gouvené Cuomo te anonse patenarya tou nef la ant Tech Valley High School ak
College of Nanoscale Science and Engineering/SUNY Institute of Technology pou pi byen prepare elév
pou nanoteknoloji New York kap grandi ak pou kreye yon mendév nanoteknoloji nivo mondyal pou
sipote |. Dapre nouvo patenarya a, lekol la pral kolabore ak College of Nanoscale Science and
Engineering/SUNY Institute of Technoogy sou inisyativ edikasyon, fomasyon ak konsyantizasyon ki
konsantre sou metye 21yem syek yo nan syans ak jeni nanoteknoloji.

Dokte Alain Kaloyeros, CEO ak Responsap nouvo College of Nanoscale Science and Engineering/SUNY
Institute of Technology fizyone a te di konsa, “Gouvené Andrew M. Cuomo kontinye agrandi lidéchip
mondyal New York nan nanoteknoloji, epi nouvo Tech Valley High School la se yon bel bagay ki vin
ajoute sou singji rechéch akademik rekoni onivo mondyal la ak pwogram devlopman ki genyen nan
Albany NanoTech. Li esansyél pou nou prepare jen nou yo pou yo fé pati mendev wot teknoloji ak
mondyal la kap ogmante eki kap anvayi nou. Tank nou kdbmanse pwosesis la bi boné, tank li pi bon. Nou
kontan anpil deske Tech Valley High School vini lakay nou, epi nou kontan we eneji ak dinamik elev ak
staf yo pral pote sou kanpis nou yo.”

Rekté SUNY a, Nancy L. Zimpher, te di konsa, “Pote Tech Valley High School nan Nanotech Complex la se yon
model edikasyon ak fomasyon mendev revolisyoné ki pa gen paréy. Nan nouvo lekol la, elév ak pwofese pral
gen okazyon yo pa te janm genyen anvan pou angaje yo menm ak chéché ak pwofese nanoteknoloji ki se
nimewo en epi jwenn pi bon resous sekté a, laboratwa, salklas ak ekipman nan anviwonman yon nouvo lokal
nivo mondyal. Adisyon Tech Valley High School nan College of Nanoscale Science and Engineering/SUNY
Institute of Technology pral ede Albany ak Eta New York kontinye bati yon pepinye pwofesyonél wot
teknoloji pou konpetisyon, epi SUNY fyé pou | patisipe nan evenman estraodiné sa.”

Tech Valley High School, yon joint venture Capital Region and Questar Il BOCES sevi kom model
edikasyon piblik ak nouvo lide kap sevi ak patenarya kominoté ak pwofesyonél dyanm. Nouvo lokal Tech
Valley High School la gen yon enfrastrikti modén ki gen ladann yon anviwonman enfomatik pesonel ak
enténet san fil ak kapasite pwojeksyon ansanm ak laboratwa konsepsyon ak fabrikasyon espesyal.

Majistra Albany a, Kathy M. Sheehan, te di konsa, “Albany fye pou | resevwa pwogram lekol segondé ki
vinn ak nouvo lide sa kap bay posiblite ki gen rapo ak STEM pou jen yo. Mete Tech Valley High School la
nan konpléks NanoTech la bay elév posiblite pou yo jwenn teknoloji dénye kri. Pwogram sa se yon lot
eganp jan konpleks Albany NanoTech la ap pote nouvo bagay nan Vil nou an ak nan fiti nou.”

Chef Egzekitif Konte Albany Dan McCoy te di konsa, “Pa gen pi bon kote pou prepare syantifik, teknisyen
ak enjenyé demen yo pase isit la nan Konte Albany. Elev Tech Valley High pral retwouve yo nan mitan
Albany NanoCollege, kote chéche, pwofese, anpwaye ak elév premye sik ak elév diplome ap devlope
teknoloji ki pral defini avni yo. Se pral yon kokenn avantaj pou elév le yo rantre sou mache travay la.
Mwen voye felisitasyon mwen bay Tech Valley High School ak College of Nanoscale Science and
Engineering/SUNY Institute of Technology pou patenarya vizyone sa epi mwen espere bél bagay nan
men jen moun kap etidye la yo.”

Dokté James N. Baldwin, Sipe Entandan Distri Questar Il BOCES, te di konsa, “Tech Valley High School
kontinye rete an avans tou tan li, kote | ap devlope yon model vizyoné pou enstitisyon edikasyon 21yem
syek yo. Nouvo Tech Valley High School la se yon bagay remakab, menm jan ak chans li genyen pou | loje
ak kolabore ansanm ak College of Nanoscale Science and Engineering/SUNY Institute of Technology, yo
rekonét nan lemonn kom lide mondyal nan edikasyon nanoteknoloji, rechéch ak kwasans ekonomik.
Koneksyon san parey sa pral selman prepare elév nou yo pou yo fé konpetisyon nan ekonomi mondyal la
kap emeje nan Capital Regions’s Tech Valley a.”

Dokté Charles S. Dedrick, Sipe Entandan Distri Capital Region BOCES, te di konsa, “Se yon jounen
estraddine, pa selman pou Tech Valley High School, men pou tout Capital Region an. Elév ki soti nan 46
distri lekol kalifye pou yo aplike nan Tech Valley High School epi nouvo lokal enkwayab sa, ki fet
espesyalman pou sipote model edikasyon revolisyone nou an ki chita sou inovasyon, se yon kado pou yo
tout. Kapasite pou rantre resous College of Nanoscale Science and Engineering/SUNY Institute of
Technology nan curriculum toulejou a se yon okazyon nou pa ka kwe pou nou tout epi pral pemet elév
pase san difikilte nan etid nivo inivésite, epi alafen, nan mendeév fiti New York la. N ap remesye College
of Nanoscale Science and Engineering/SUNY Institute of Technology pou kolaborasyon li ak chans li bay

elév nou yo.”

Tech Valley High School se yon lekol segonde piblik nan rejyon an ki espesyalize | sou STEM ki louvri pou
tout elév kap rantre nan nevyém ane. Yo chwazi elév yo nan yon lotri.

